
Асудзілі 
да сьмяротнага 
пакараньня...
30 лістапада Вярхоўны суд 

Беларусі вынес прысуд па спра
ве віцебскіх тэрарыстаў Дзьміт
рыя Канавалава і Уладзі слава Ка
валёва. Намесьнік Генеральнага 
пракурора Аляксей Стук папрасіў 
пакараць Кавалёва і Канавалава 
выключнай мерай. Дзяржабві
наваўца палічыў віну абвінава
чаных даказанай цалкам.

Каля 50 тысячаў карысталь
нікаў інтэрнэту падпісалі пе
тыцыю за тое, каб не караць 
сьмерцю падазраваных у вы
бухах.

У залю суда не пусьцілі фота і 
відэажурналістаў. Прысуд на 114 
старонках будзе зачытаны цал
кам. Пра гэта папрасілі пацяр
пелыя па справе. 

Суд устанавіў, што Канава
лаў учыніў акт тэрарызму 11 
кра савіка 2011 году ў Менску, 
здабыўшы выбуховае прыста
савань не ў Віцебску. Кавалёў 
ра зам з Канавалавым даставіў 
выбуховае прыстасаваньне на 
здымную кватэру, і дапамагаў 
Канавалаву ў прывядзеньні пры
стасаваньня ў баявы стан. Ка
навалаў прызнаны вінаватым у 
тым, што прывёз прыстасавань
не ў метро і ўчыніў выбух. Ка
навалаў прызнаны вінаватым 
таксама ў ажыцьцяўленьні вы
буху на Дзень рэспублікі 4 ліпе
ня 2008 году ў Менску. Кавалёў і 
па гэтым эпізодзе прызнаны ві
наватым у неданясеньні.

Суддзя адзначыў, што Кавалёў 
дакладна ведаў пра гэтыя дзеянь
ні Канавалава і не паведаміў пра 
гэта кампетэнтным органам. Суд 
прызнаў Кавалёва вінаватым у 
саўдзеле ў тэракце 11 красавіка.

Вярхоўны суд пастанавіў пры 
гаварыць Дзмітрыя Канавалава 
і Уладзіслава Кавалёва да сьмя
ротнага пакараньня. Абскардзіць 
прысуд нельга.

(Працяг тэмы на стар. 5)

24 лістапада суддзя Першамай-
скага суда Менску Сяргей Бандарэн-
ка абвясьціў прысуд віцэ-прэзідэнту 
Міжнароднай федэрацыі правоў ча-
лавека, старшыні праваабаронча-
га цэнтру "Вясна" Алесю Бяляцка-
му: 4,5 гады ўзмоцненага рэжыму 
з канфіскацыяй маёмасьці. Маё-
масьць абвінавачанага, у тым ліку 
і зарэгістраваную на іншых асобаў, 
адабраць дзеля выкананьня прысу-
ду. Паводле рашэньня суда, Бяляцкі 
таксама мусіць сплаціць 721 мільё-
наў стратаў і 36 мільёнаў дзяржаў-
нага мыта. З нагоды крымінальнага 
прысуду Алесю Бяляцкаму ў той жа 
дзень адбылася прэсавая канферэн-
цыя з удзелам прастаўнікоў шэра-
гу міжнародных праваабарончых ар-
ганізацыяў.

"Гэты прысуд выклікае наймац-
нейшы гнеў і абурэньне. Гэта, безу-
моўна, палітычная помста і распра-
ва з мэтай прымусіць замаўчаць усе 
крытычныя галасы ў Беларусі", – 
адзначыла ў сваім выступе падчас 
прэс-канферэнцыі кіраўнік аддзела 
Усходняй Еўропы і Цэнтральнай Азіі 
Міжнароднай федэрацыі правоў ча-
лавека (FIDH) Саша Кулаева. 

Паводле словаў праваабарон-
цы, нягледзячы на вонкавую "адкры-

тасьць"  працэсу, шэраг міжнародных 
назіральнікаў не змаглі атрымаць візы 
ў Беларусь – у тым ліку і кіраўніцтва 
FIDH. Такую адмову атрымала і 
прэзідэнт FIDH Сухайр Белхасен.

Прадстаўнікі арганізацыі  абураныя 
тым, што многія з выка рыс таных су-
дом дакументаў былі здабытыя не-
законным шляхам – у прыватнасьці, 
канфідэнцыйная асабістая і дзела-
вая перапіска супрацоўнікаў FIDH 
з прадстаўнікамі закрытага ўладамі 
ПЦ "Вясна".

Паводле словаў прадстаўніцы 
Міжнароднай федэрацыі правоў ча-
лавека, у пятніцу, 25 лістапада ва ўсіх 
гарадах сьвету, дзе ёсьць філіі FIDH, 
пройдуць акцыі пратэсту – у пер-
шую чаргу ў Па рыжы, дзе месь ціцца  
штаб-кватэра арганізацыі. Самая 
масавая дэманстрацыя чакаецца ў 
Парыжы, куды плануюць прыехаць 
лідары арганізацыяў, якія ўваходзяць  
у FIDH. "Гэтую акцыю пад трымалі ўсе 
сяброўскія арганізацыі Міжнароднай 
федэрацыі за правы чалавека ад 
Буэнас-Айрэсу да Бішкеку", –  паве-
даміла Кулаева.

Старшыня праўленьня Правааба-
рончага цэнтру "Мемарыял" Алег Ар-
лоў заявіў на прэс-канферэнцыі, што 

    (Працяг на стар. 2)

Ганебны прысуд

Фо
та

  с
ай

ту
  b

elr
ad

io.
fm



№4(209) 

2 
 Ï

ðà
âà

 í
à 

âî
ëþ

   
Ï

ð
àâ

àà
á
àð

î
í÷

û
 á

þ
ë
å
òý

íü
Па

дзе
і

№18 (303)

абвінавачаньне Алесю Бяляцкаму 
неправасуднае, а выкарыстаная 
судом доказная база "рассыпала-
ся". Ён зьвярнуў увагу на тое, што 
нарматыўная база, якая маецца ў 
Беларусі, стварае ўмовы, у якіх не-
магчымая праца незалежных пра-
ваабарончых арганізацыяў. Пра-
ваабаронца адзначыў, што з гэта-
га абвінавачаньня бачныя "вушы 
КДБ". Дакументы з КДБ, якія і 
ініцыявалі справу супраць Бяляц-
кага, не ўтрымлівалі абвінавачань-
няў супраць Алеся Бяляцкага, а 
ўтрымлівалі зьвесткі супраць "не-
правамернай дзейнасьці права-
абарончага цэнтру "Вясна".

Алег Арлоў заявіў, што абві-
навачаньне грунтавалася толь-
кі на нейкіх "паперках", якія не 
ўтрымлівалі рэквізітаў, подпісаў 
службовых асобаў і да таго па-
добных рэчаў, толькі нейкія лічбы, 
подпісы. У справе быў зьмешчаны 
ананімны ліст, перададзены з 
КДБ, які ўтрымліваў вялікую коль-
касьць копіяў дакументаў, якія не 
вывучаліся сьледз твам, а былі 
прадстаўленыя толь кі на судзе.

"Гэта, безумоўна, ганебны пра-
цэс, ганебны прысуд, які мае па-
літычны характар. Усе спробы 
ўладаў схаваць палітычны харак-
тар гэтага працэсу пад нібыта эка-
намічнымі абвінавачаньнямі, пра-
валіліся", – адзначыў Алег Арлоў.

Юлія Гарбунова, дасьледчыца  
міжнароднай арганізацыі "Human 
Rights Watch", заявіла, што раз-
глядае працэс над Алесем Бяляц-
кім і вынесены яму прысуд як вы-
нік нейкай "прававой пасткі". Яна 
адзначыла, што HRW назірала за 
працэсам Бяляцкага з самага па-
чатку. "І гэтак жа, як і нашы калегі, 
мы прыйшлі да высновы, што пра-
цэс над Бяляцкім насіў палітычны 
характар, і, больш за тое, лічым, 
што само судовае паседжаньне 
было замовай. У нас склалася ўра-
жаньне, што вінаватасьць Бяляц-
кага была прадвызначаная задоў-
га да заканчэньня працэсу", – па-
ведаміла праваабаронца.

"Па нашым меркаваньні, на 
працягу доўгага часу ўлады Бе-
ларусі стваралі ўмовы для таго, 
каб выштурхнуць праваабарон-
цаў за межы прававога поля, а за-
тым выкарыстаць дзеючае зака-
надаўства і прыцягнуць іх да адмі-
ністрацыйнай або крыміналь  най 
адказнасьці… Заклікаем улады Бе-
ларусі тэрмінова вызваліць Алеся 
Бяляцкага, зьняўшы з яго ўсе абві-
навачаньні, спыніць перасьлед на-
месьніка кіраўніка ПЦ "Вясна" Ва-
лянціна Стэфановіча і тэрмінова 

вызваліць усіх палітзьня воленых 
з поўнай іх рэабілітацыяй".

Пасьля прысуду кіраўніку Пра-
ваабарончага цэнтру "Вясна" Але-
сю Бяляцкаму Камітэт міжнародна-
га кантролю за сітуацыяй з правамі 
чалавека ў Беларусі будзе намагац-
ца ініцыяваць выключэнь не Белару-
сі з Арганізацыі па бясь пецы і супра-
цоўніцтву ў Еўропе (АБСЕ). Пра гэта 
заявіла прадстаўніца Міжнароднай 
назіральнай місіі Камітэта міжнарод-
нага кантролю за сітуацыяй з права-
мі чалавека ў Беларусі, сябра "Цэн-
тру грамадзянскіх свабодаў" (Украі-
на) Аляксандра Матвейчук. Прысуд 
Бяляцкаму дэманструе сапраўдныя 
адносіны беларускіх уладаў да пра-
воў чалавека як каштоўнасьці, на 
якой засноўваецца АБСЕ. Паводле 
словаў Матвейчук, гэтая ідэя і ра-
ней выказвалася асобнымі аргані-
зацыямі з розных краінаў, якія ўва-
ходзяць у Камітэт міжнароднага 
кантролю за сітуацыяй з правамі 
чалавека ў Беларусі. Прысуд Але-
сю Бяляцкаму павінен падштурх-
нуць Камітэт да прыняцьця агуль-
нага рашэньня па гэтым пытаньні.

Вольга Саламатава, прадстаў-
нік Хельсінскага фонду па правах 
чалавека (Польшча), зьвяр нула 
ўвагу на беспрэцэндэнтныя меры 
бясьпекі падчас суда: "Асаблівыя 
меры бясьпекі да чалавека, яко-
га абвінавачваюць нібыта у эка-
намічным злачынстве выклікаюць 
вялікае пытаньне. Ён знаходзіцца 
у клетцы, а людзі, якія прыходзяць 
на суд вымушаныя прайсьці ганеб-
ную працэдуру асабістага дагля-
ду невядомымі людзьмі ў цыві-
льным. Яны ж у вялікай колькасьці 
знаходзі ліся ў судовай залі… 

...Гэты працэс нельга назваць 
справядлівым і бесстароньнім су-
дом. Нельга казаць пра тое, што 
суд быў незалежным. Безгрунтоў-
насьць абвінавачаньня паказва-
лі на судзе нават тыя сьведкі, якіх 
выклікаў бок абвінавачаньня".

Вынікі падвёў намесьнік стар -
шыні Праваабарончага цэнтру 
"Вясна" Валянцін Стэфановіч. Ён 
нагадаў прысутным аб тым, што 
пасьля 19 сьнежня 2010 году па-
чалося сапраўднае паляваньне і 
ціск сьпецслужбаў на ПЦ "Вясна". 
І бясконцае ўрываньне ў офіс су-
працоўнікаў КДБ і міліцыі, і пра-
вядзеньне ў тым ліку і непрацэсу-
альных аператыўных мерапрыем-
стваў – усё гэта сьведчыць пра тое, 
што Бяляцкі перасьледаваўся не 
за эканамічнае злачынства, а таму, 
што ён зьяўляецца старшынём ПЦ 
"Вясна". Стэфановіч расцэньвае 
прысуд як абсалютна сьвядомы 
перасьлед Бяляцкага і правааба-
рончага цэнтру ў цэлым.

Асобна Стэфановіч спыніў-
ся на разгорнутай у дзяржаўных 
СМІ кампаніі шальмаваньня пра-
ваабаронцы Бяляцкага: "Хацела-
ся б адзначыць у цэлым палітыку 
дзяржаўных СМІ, якая ярка пад-
крэсьлівае палітычны кампанент 
гэтай справы. У апошнія тыд-
ні ішла моцная дыфамацыйная 
атака, фактычна кожная "раён-
ка" перадрукавала артыкул пра 
Бяляцкага, таксама зьяўляліся 
дзіўныя фотаздымкі, у якіх можна 
пазнаць  наш офіс. Між тым, СМІ 
не кажуць,  што гэты офіс быў на-
быты яшчэ ў 2000 годзе і ніякім чы-
нам не адносіцца да таго перыя-
ду, які разглядаўся ў судзе (з 2007 
па 2011 год). СМІ не гавораць пра 
тое, што двухпакаёвая кватэра, у 
якой жыве Бяляцкі, была набытая 
ім яшчэ ў 1998 годзе, калі ён быў 
дырэктарам музея Багдановіча… 
Усё гэта падаецца так, быццам Бя-
ляцкі скраў нейкія грошы і зрабіў 
сабе "прыгожае жыцьцё".

На прэс-канферэнцыі была 
распаўсюджаная Заява ПЦ "Вяс-
на" і Заява Міжнароднай федэра-
цыі за правы чалавека з нагоды 
крымінальнага прысуду Алесю 
Бяляцкаму.

    (Пачатак на стар. 1)

Валянцін СТЭФАНОВІЧ, Саша КУЛАЕВА, 
Алег АРЛОЎ, Вольга САЛАМАТАВА.

Сёньня, 24 лістапада 2011 г. 
суддзём суда Першамайскага  раё-
ну г. Менску Сяргеем Бандарэнкам 
вынесены прысуд нашаму калегу 
– старшыні Праваабарончага цэн-
тру "Вясна", віцэ-прэзідэнту FIDH 
Алесю Бяляцкаму. Праваабарон-
ца прызнаны вінаватым у быццам 
бы ўчыненым злачынстве, праду-
гледжаным ч.2 артыкулу 243 КК 
Рэспублікі Беларусь – "ухіленьне 
ад выплаты сумаў падаткаў у аса-
бліва буйным памеры". Суд прыга-
варыў Алеся Бяляцкага да 4 гадоў 
і 6 месяцаў зьняволеньня.

Мы, сябры Праваабарончага 
цэнтру "Вясна", ацэньваем пры-
суд як расправу над нашым ка-
легам, помсту за ягоную шмат-
гадовую праваабарончую дзей-
насьць, а таксама як імкненьне 
зьнішчыць нашую арганізацыю і 
запалохаць увесь праваабарончы 
рух Беларусі. 

З самага пачатку затрымань ня 
Алеся Бяляцкага сёлета 4 жніўня 
з боку сьледзтва мелі месца най-
грубейшыя парушэньні закана-
даўства Беларусі. Так, незаконна 
ў дачыненьні да Алеся Бяляцка-
га была ўжытая мера стрыманьня 
ў вяглядзе ўтрыманьня пад вар-
тай. Сьледзтва, не імкнучыся да 
ўстанаўленьня ісьціны па справе, 
адмовілася зьвярнуцца да фун-
дацыяў, якія пералічвалі сродкі 
Але сю Бяляцкаму, з запытам аб 

іх мэтавым прызначэнь ні, ігнару-
ючы адпаведнае прадпісаньне з 
боку пракуратуры.

Падчас судовага працэсу ста-
ла відавочна, што ў абвінаваў цы 
ўвогуле адсутнічаюць нават  ус-
косныя доказы віны Алеся Бяляц-
ка га ва ўчыненьні злачынства, за 
якое ён асуджаны. У судзе так і не 
знайшоў свайго паць верджаньня 
сам факт атрымань ня сродкаў, 
недапушчаль нымі доказамі зьяў-
ляюцца і матэрыялы афіцыйных 
органаў Літвы і Поль шчы, паколь-
кі яны не былі належным чынам 
аформленыя.

Матэрыялы, якія былі агучаны ў 
судзе, сьведчаць, што ў дачынень-
ні да Алеся Бяляцкага і іншых 
сяброў Праваабарончага цэнтру 
"Вясна", пачынаючы з кастрычніка 
2010 г., вяліся незаконныя апера-
тыўна-вышуковыя мерапрыем-
ствы, ініцыяваныя КДБ Беларусі. 

Факты, якія сталі вядомымі 
падчас судовага разьбіраль-
ніцтва, засьведчылі тое, што са-
праўдным матывам абвінаваў-
чага прысуду Алесю Бяляцкаму 
зьяўляецца пакараньне яго за 
актыўную і прынцыповую права-
абарончую дзейнасьць. Сёньня-
шні прысуд нашаму калегу – 
вынік той шмат гадовай рэпрэсіў-
най палітыкі ўладаў Беларусі ў 
дачынень ні да права абарончых 
арганізацыяў: вы штурхоўваньне з 

прававога поля праз пазбаўлень-
не афіцыйнага статусу, адмовы ў 
рэгістрацыі па надуманых прычы-
нах новых аб’яднаньняў, крымі-
налізацыю дзейнасьці незарэгіс-
траваных арганізацыяў, стварэнь-
не перашкодаў і ціск з боку КДБ і 
іншых сьпецслужбаў. Пакараньне 
Алеся Бяляцкага – гэта рэакцыя 
ўладаў на цьвёрдую і пасьлядоў-
ную пазіцыю ўсіх праваабарон-
цаў Беларусі па ацэнцы сітуацыі 
з правамі чалавека ў краіне. 

Мы перакананыя, што пры-
суд Алесю Бяляцкаму носіць вы-
ключна незаконны характар і таму 
падлягае безумоўнай адмене.

Праваабарончы цэнтр "Вяс-
на" выказвае ўдзячнасьць усім 
грамадзянам, правабаронцам, 
палітыкам, урадам і парламен-
там розных краінаў, якія выказа-
лі рашучы пратэст незаконнаму 
перасьле ду Алеся Бяляцкага і бе-
ларускіх праваабаронцаў.  

Са свайго боку мы заяўляем, 
што Праваабарончы цэнтр "Вяс-
на" працягне сваю праваабарон-
чую дзейнасьць, бо гэта наш аба-
вязак перад усім грамадзтвам 
Беларусі, якое церпіць ад маса-
вых парушэнь няў правоў.

Свабоду Алесю Бяляцкаму!
Свабоду ўсім беларускім 

 палітвязьням!

24 лістапада 2011 г.

Расправа над нашым калегам...
Заява сяброў Праваабарончага цэнтру "Вясна" з нагоды прысуду Алесю Бяляцкаму

Падпішыце 
петыцыю 
за вызваленьне 
Алеся Бяляцкага!
Прадстаўнікі грамадзянс

кай супольнасьці Беларусі, 
якія публічна выказалі ра
шучае абурэньне наконт не
законнага асуджэньня пра
ваабаронцы Алеся Бяляц
кага, заклікаюць сваіх кале
гаў, простых грама дзянаў і 
міжнародную супольнасьць 
выступіць у падтрымку зьня
воленага праваабаронцы і 
патрабаваць яго найхутчэй
шага вызваленьня. 

Кожны можа далучыцца да 
патрабаваньня адмяніць не
законна вынесены прысуд, 
па ставіўшы свой подпіс пад 
гэтай петыцыяй. Падпісаць 
петыцыю можна на старон
цы ў інтэрнэце: http://freeales.
spring96.org.

"Беларускія ўлады павінны 
неадкладна вызваліць вядома-
га праваабаронцу, асуджанага па 
палітычна матываваных фінанса-
вых абвінавачаньнях", – заклікае 
міжнародная праваабарончая ар-
ганізацыя Amnesty International у 
распаўсюджанай 24 лістапада ад-
мысловай заяве.

"Вясна" займаецца маніторын-
гам праваабарончай сітуацыі ў 
Беларусі з 1996 году, а такса-
ма аказвае дапамогу актывістам 
апазіцыі. Сітуацыя з правамі чала-
века ў Беларусі стала пагаршац-
ца пачынаючы з прэзідэнцкіх вы-
бараў у сьнежні 2010 году. Лідары 
апазіцыі былі затрыманыя, су-
тыкнуліся з жорсткім абыходжань-
нем і асуджаныя ў выніку неспра-
вядлівых судоў. Праз крытыку ўла-
даў НДА, актывісты грамадзян-
скай супольнасьці і журналісты су-
тыкаюцца з няспынным перасьле-
дам. Пры гэтым ціск з боку ўла-
даў на "Вясну" і яе супрацоўнікаў 

"Прысуд палітычна матываваны..."
узмацняецца", – нагадвае Amnesty 
International.

"Сёньняшні прысуд Алесю Бя-
ляцкаму зьяўляецца трывожным 
знакам кампаніі помсты, якая 
вядзец ца з боку ўладаў Беларусі 
супраць праваабаронцаў", – кажа 
намесьнік дырэктара Amnesty 
International па Еўропе і Цэнтраль-
най Азіі Джон Далхуісен. – "Абвіна-
вачаньні былі відавочна палітыч-
на матываванымі, і яго не мусілі 
арыштоўваць або судзіць. Алесь 
Бяляцкі зьяўляецца вязьнем сум-
леньня і павінен быць неадкладна 
і безумоўна вызвалены".

 
Варта адзначыць, што прысуд 

праваабаронцу Алесю Бяляцкаму 
выклікаў шырокі пратэст у сьвеце. 
64 праваабарончыя арганізацыі з 
усяго сьвету выступілі з лістом, у 
якім заклікалі беларускія ўлады не-
адкладна зьняць усе абвінавачань-
ні  з Алеся Бяляцкага і спыніць яго 
крымінальны перасьлед.

25 лістапада актывісты права-
абарончых арганізацыяў з розных 
краінаў выйшлі на ву ліцы, да 
будынкаў амбасадаў і консуль-
стваў Беларусі ў сваіх гарадах, каб 
падтрымаць асуджанага кіраўніка 
"Вясны" і віцэ-прэзідэнта FIDH 
Але ся Бяляцкага, а таксама выка-
заць сваё абурэньне на адрас бе-
ларускіх уладаў. Акцыі прайшлі ў 
такіх гарадах як Парыж, Брусель,  
Стакгольм, Хельсінкі, Буэнас-Ай-
рэс, Анкара, Санкт-Пецярбург, 
Ерэван, Бішкек, Тбілісі, Заграб...

Сябры FIDH, якія прыехалі з 
усіх куткоў сьвету, сабраліся 25 
ліс  та пада каля амбасады Белару-
сі ў Парыжы, каб асудзіць прысуд, 
вынесены напярэдадні Алесю Бя-
ляцкаму, віцэ-прэзідэнту FIDH і 
прэзідэнту праваабарончага цэн-
тру "Вясна". Яны зноў закліка-

зацыяў Östgruppen, Civil Rights 
Defenders, шведзкага аддзяленьня 
Amnesty International і SILC патра-
бавалі неадкладнага і безумоў-
нага вызваленьня Алеся Бяляцка-
га і іншых палітвязьняў ля будын-

ку амбасады Беларусі. "Мы веда-
ем, што Алесь Бяляцкі не злачын-
ца, а наадварот, мужны змагар за 
правы чалавека. Мы ведаем, што 
суд над Бяляцкім быў сапраўдным 
фарсам. І мы ведаем, каго насам-
рэч трэба садзіць на лаву падсуд-
ных, гэта прадстаўнікоў беларускіх 
уладаў", адзначае Марцін Угла, 
кіраўнік Östgruppen.

Турэцкая праваабарончая  ар-
ганізацыя Human Rights Asso-
ciation (IND) арганізавала акцыю 
перад пасольствам Белару сі ў Ан-
кары. "Калі мы хочам вяршэнства 
дэмакратыі, прызнаньня ідэалаў 
правоў чалавека і павагі да людзей 
у нейкай краіне, гэта можа быць 
забясьпечана, толькі калі змагары 
за правы чалавека застаюцца сва-
боднымі для ажыцьцяўленьня 
сваёй працы", – удзельнікі акцыі 
заклікалі ўрад Беларусі абара няць 
праваабаронцаў у адпаведнасьці з 
міжнародным правам.

Дырэктар "Праваабарончага 
Цэнтру Азербайджану" Эльдар 
Зайналаў зьвярнуўся да амбаса-
дара Беларусі ў Азербайджане з 
выказваньнем пратэсту "супраць 
стварэньня ў Беларусі такіх умо-
ваў для дзейнасьці праваабарон-
чых арганізацыяў, калі простыя, 
прынятыя ва ўсім сьвеце формы 
дзейнасьці ў абарону асноўных 
правоў і свабодаў чалавека су-
тыкаюцца з крымінальнымі абві-
навачаньнямі і судовымі рэпрэсія-
мі". Сп. Зайналаў папрасіў бела-
рускага дыпламата перадаць ура-
ду патрабаваньне "неадкладна-
га вызваленьня нашага калегі і 
прыняцьця заканадаўчых гаран-
тыяў бесперашкоднай дзейнась-
ці праваабаронцаў у Беларусі, 
якая зьяўляецца адным з засна-
вальнікаў ААН і датычная да пры-
няцьця Усеагульнай Дэкларацыі 
правоў чалавека і Дэкларацыі 
правоў праваабаронцаў".

Алесь Бяляцкі не злачынца
У розных гарадах сьвету прайшлі акцыі з асуджэньнем прысуду Алесю Бяляцкаму

лі да неадкладнага і безумоўна-
га вы зва леньня Алеся Бяляцка-
га і да зьняць ця з яго ўсіх абвіна-
вачаньняў.

"Сёньня, пасьля шакуючага 
вердыкту суда супраць Алеся Бя-
ляцкага, FIDH і яе сяброўскія ар-
ганізацыі хацелі б выказаць сваё 
глыбокае абурэньне. Мы рашуча 
асуджаем гэты неправамерны пры-
суд, вынесены ў ходзе замоўленага 
ўладамі судовага працэсу. Мы хо-
чам, каб беларускія ўлады ведалі, 
што мы будзем штодня працяг ваць 
дамагацца вызваленьня Алеся да 
тых часоў, пакуль ён не апынецца 
на свабодзе", – сказала Суэр Бел-
хасен, Прэзідэнт FIDH.

Амбасадар Беларусі ў Фран-
цыі адмовіўся прыняць дэлегацыю 
FIDH. Адкрыты ліст FIDH Прэзідэн-
ту Лукашэнку таму быў перада-
дзены праз паштовую скрыню ам-
басады, да якой дапусьцілі толькі 
двух прадстаўнікоў FIDH. Сотні па-
ветраных шароў былі выпушчаныя 
ў неба ў гонар Алеся Бяляцкага.

У Бруселі Бельгійская ліга пра-

воў чалавека правяла акцыю салі-
дарнасьці з Алесем Бяляцкім каля 
будынку Еўрапейскай Камісіі.

У Стакгольме прадстаўнікі 
шведз кіх праваабарончых аргані-

Парыж, 25 лістапада 2011 году.

Брусель, 25 лістапада 2011 году.

Суэр БЕЛХАСЕН.

Беларускія праваабаронцы 
рашуча асуджаюць патрабавань-
не дзяржаўнага абвінаваўцы 
аб прымяненьні сьмяротнага  
пакараньня ў дачыненьні да 
Дзьмітрыя Канавалава і Уладзі-
слава Кавалёва, абвінавачаных 
па справе аб тэракце ў Менску 
11 красавіка 2011 году.

Канстытуцыя Рэспублікі Бела-
русь і міжнародныя пагадненьні, 
падпісаныя дзяржавай, гаранту-
юць грамадзянам натуральнае 
і неад'емнае права на жыцьцё, 
замацоўваюць гэтае права як 
вышэйшую каштоўнасьць.

Сьмяротнае пакараньне ня 
мае сэнсу.

Яно не выпраўляе ўчынена-
га, не аднаўляе справядлівасьць.

Яно не вядзе да пакаяньня 
і ўсьведамленьня злачынцам 
сваёй віны.

Яно не спыняе іншых злачын-
цаў і толькі робіць жорсткім гра-
мадзтва.

Шчыра падзяляючы гора і па-
куты ахвяраў злачынстваў і іх 
родных, мы канстатуем, што пра-
цэдура сьмяротнага пакарань-
ня, прынятая ў Беларусі, пры 
якой целы расстраляных не 
выдаюцца, не паведамляецца 
пра месца пахаваньня і часу 
пакарань ня – гэта бесчалавеч-
нае абыходжаньне з сем'ямі 
асуджаных на сьмерць.

Неабходна спыніць эскала-
цыю жорсткасьці і гвалту.

Сьмяротнае пакараньне як 
помста і рудымент сярэднявеч-
най жорсткасьці непрымальная 
з маральнага пункту гледжань-

Маці Уладзіслава Кавалёва 
перадала ў прыёмную Лукашэнкі 
прашэньне аб памілаваньні свайго 
сына, асуджанага да сьмяротнага 
пакараньня па справе аб тэракце 
ў менскім метро.

У сваім звароце Любоў Кава-
лёва паведамляе, што адна вы-
хоўвала сына і дачку. "Ніхто ніколі 
ня мог папракнуць мяне ў тым, што 
я не годна выхавала сваіх дзяцей", 
– піша жанчына. Яна ўпэўненая ў 
тым, што яе сын "ня мог учыніць 
тое жахлівае злачынства, за якое 
яго асудзілі".

"Не ацэньваючы прысуд суда ў 
адносінах да майго сына, я прашу 
Вас узгадаць, што ў гісторыі Бела-
русі бывалі выпадкі, калі невіна-

ня нават тады, калі яно ўжыва-
ецца ў дачыненьні да людзей, 
чыя віна ва ўчыненьні асабліва 
цяжкіх злачынстваў цалкам да-
казаная і не выклікае абгрунта-
ваных сумневаў.

Разам з тым, відавочна, што 
ні адна праваахоўная і судовая 
сістэма не застрахаваная ад па-
мылак. Але судовыя памылкі ня 
могуць быць выпраўленыя пась-
ля сьмяротнага пакараньня.

Немагчыма ігнараваць тое, 
што паводле ацэнак адвакатаў, 
праваабаронцаў, некаторых па-
цярпелых і простых грамадзянаў, 
расьсьледаваньне справы аб 
тэракце ў менскім метро і ўвесь 
судовы працэс над Дзьмітрыем 
Канавалавым і Уладзіславам Ка-
валёвым ня быў ясным і перака-
наўчым.

Назіральнікі адзначаюць сур'ёз-
ныя працэсуальныя пару шэньні 
ў ходзе папярэдняга рассьледа-
ваньня і судовага разбору. Сур'ёзна 
абмяжоўвалася права абвінава-
чаных на абарону. Не былі на-
лежным чынам правераныя зая-
вы абвінавачаных аб прымянень-
ні да іх фізічнага і псіхалагічнага 
ціску на папярэднім сьледзтве. 
Шматлікія хадайніцтвы абароны, 
накіраваныя на выкараненьне не-
дакладнасьцяў і супярэчнасьцяў 
у доказнай базе, неабгрунтавана 
адхіляліся.

Падчас судовага працэсу не-
каторыя пацярпелыя выказалі 
сумнеў у дачыненьні Канавала-
ва і Кавалёва да тэракту. Дзясят-
кі тысячаў грамадзянаў краіны 
падпісалі петыцыю аб непрымя-

неньні сьмяротнага пакараньня 
ў дадзенай справе.

Мы лічым, што калі сьледз-
твам устаноўлена, што Канава-
лаў і Кавалёў маюць непасрэд-
нае дачыненьне да тэракту ў 
метро, то ў інтарэсах грамад-
зкай бясьпекі неабходна заха-
ваць жыцьці гэтых людзей, якія 
валодаюць найкаштоўнейшай ін-
фармацыяй пра абставіны гэтай 
трагедыі.

Жыцьцё Канавалава і Ка-
валёва павінна быць захавана 
таму, што ў будучыні не выключа-
ная магчымасьць зьяўленьня но-
вых зьвестак пра тэракт у Менску 
11 красавіка 2011 году. Найваж-
нейшым вынікам дадзенай спра-
вы павінна стаць не пакараньне 
абвінавачаных, а ўпэўненасьць 
грамадзтва ў тым, што выяўле-
ныя ўсе матывы, абставіны і да-
тычныя асобы.

У інтарэсах гуманнасьці і бясь-
пекі грамадзтва патрабуем не 
ўжываць сьмяротнае пакараньне 
ў дачыненьні да Дзьмітрыя Кана-
валава і Уладзіслава Кавалёва!

Алег Гулак, 
"Беларускі Хельсінскі Камітэт"

Алена Танкачова, Вольга Сма лянка, 
"Цэнтр прававой трансфармацыі"

Тацяна Рэвяка, 
"Беларускі дом правоў чалавека"

Эніра Браніцкая, 
"Офіс па правах людзей 

з інваліднасьцю"
Андрэй Палуда, 

кампанія "Праваабаронцы супраць 
сьмяротнага пакараньня"

Валянцін Стэфановіч, 
ПЦ "Вясна"

Патрабуем не ўжываць... 
...сьмяротнага пакараньня ў дачыненьні да Дзьмітрыя Канавалава і Уладзі слава Кавалёва!

ватых прысуджалі да расстрэлу і 
толькі праз некалькі гадоў знахо-
дзілі сапраўднага злачынцу", – га-
ворыцца ў прашэньні.

Маці асуджанага да расстрэлу 
таксама просіць увесьці мара-
торый на сьмяротнае пакараньне, 
паказаўшы такім чынам, што Бела-
русь – "цывілізаваная дзяржава".

Тэкст свайго прашэньня Лю-
боў Кавалёва зачытала журналі-
стам на шляху да рэзідэнцыі Лу-
кашэнкі на вуліцы К. Маркса. Калі 
яна знаходзілася ў асяроддзі прад-
стаўнікоў СМІ, зьявіўся намесьнік 
начальніка ГУУС Менгарвыкан-
каму Ігар Яўсееў, які заявіў, што 
прысутныя перашкаджаюць лю-
дзям праходзіць па ходніках. Пась-

ля заўвагі Яўсеева ўсе рушылі да 
прыёмнай.

Перадаўшы просьбу, якая была 
зарэгістраваная, Кавалёва паве-
даміла, што зьбіраецца патрапіць 
на прыём да Лукашэнкі, але запі-
сацца на яго неабходна ў пісьмо-
вым выглядзе.

Пасьля жанчына накіравала-
ся ў Вярхоўны суд, дзе перада-
ла першаму намесьніку старшыні 
ВС Аляксандру Федарцову, які 
старшыняваў у судовым працэ-
се, заяву з просьбай аб спаткань-
ні з сынам.Такое спаткань не пра-
дугледжанае законам, яно можа 
адбыцца, калі перад тым судо-
вы прысуд не прывядуць  у выка-
наньне.

Маці Кавалёва напісала прашэньне аб памілаваньні

15 лістапада грамадзкія ак-
тывісты і вернікі правялі малітву 
за палітвязьняў на Кастрычніц-
кай плошчы Менску. Каля дзясят-
ка чалавек у бел-чырвона-белых 
шаліках, трымаючы ў руках фі-
гурку Маці Божай, назвалі імёны 
ўсіх беларускіх палітвязьняў і 
памаліліся на ружанцы. Сярод 
іншых удзел у вулічнай малітве 
прыняла грамадзкая актывістка 
Ганна Шапуцька, прадпрымаль-
нік Аляксандр Макаеў, верніца 
Юлія Фралова. Затым удзельнікі 
акцыі перайшлі да Чырвонага ка-
сьцёлу, дзе прадоўжылі малітву.

За хадою падзеі пільна на-
зіралі супрацоўнікі сьпецслуж-
баў, якія прымусілі журналістку 
БелаПАН выдаліць фотаздым-
кі, на якіх, нібыта, быў зафікса-
ваны адзін з іх. Напярэдадні да 
малітоўнікаў падыходзіў кіраўнік 
РУУС Цэнтральнага раёну Мен-
ску Радзевіч і загадаў, каб "гэты 
цырк" быў апошні раз. Каб "на 
цырк хадзілі ў цырк, а на малітву 
ў касьцёл". У сваю чаргу ўдзе-
льнікі вулічнай малітвы заявілі, 
што намерваюцца праводзіць 
малітву і надалей.

16 лістапада малітоўнікам не 
далі правесьці малітву. Як па-
ведаміла адна з удзельніц ма-
літоўнай акцыі Тацяна Зялко, 
людзі  падышлі да адзнакі нуля-
вога кіламетру на Кастрычніцкай 
плошчы, але не пасьпелі распа-
чаць малітву. Да іх адразу пад-
скочылі невядомыя ў чорным 
на чале з палкоўнікам менскай 
міліцыі Ігарам Яўсеевым і пача-
лі заштурхоўваць людзей у аўто-
бус, які пад’ехаў. Яны адмаўлялі-
ся прадставіцца і назваць  прычы-
ну затрыманьня. Былі затры-
маныя сем удзельнікаў малітоў-
най акцыі, сярод якіх Ганна Ша-
пуцька, Ніна Багінская, Тацяна 
Кім, Аляксандр Макаеў, Аляк-
сандр Кальянаў. Усіх даставілі ў 
Цэнтральнае РУУС. Жанчын ад-
пусьцілі позна ўвечары без скла-
даньня пратаколаў, а прадпры-
мальніка Алеся Макаева і вы-
падковага мінака Аляксандра 
Кальянава адвезьлі ў турму на 
Акрэсьціна.

У судзе Цэнтральнага раёну 
Менску 17 лістапада адбыўся 
разгляд адміністрацыйных спраў 
затрыманых 16 лістапада на Кас-
трычніцкай плошчы Аляксандра 
Макаева і Аляксандра Кальяна-
ва. Пратаколы былі складзе ныя 

за нецэнзурную лаянку па ар-
тыкуле 17.1 КаАП РБ (дробнае 
хуліганства). Ноч затрыманыя 
правялі ў ЦІПе на Акрэсьціна. 
Аляксандра Макаева асудзілі да 
арышту на 5 сутак, а Аляксан-
дра Кальянава – да штрафу ў па-
меры 5 базавых велічынь. Спра-
ву Аляксадра Макаева разгля-
даў суддзя Аляксандр Якунчыхін. 
Міліцыя  не дазволіла сябрам ма-
літоўнікаў і журналістам прысут-
нічаць на разглядзе адміністра-
цыйнай справы.

Каля дзесяці вернікаў прый-
шлі 17 лістапада на Кастрычніц-
кую плошчу ў Менску, каб пама-
ліцца за Беларусь і палітвязьняў. 
Аднак супрацоўнікі міліцыі даз-
волілі знаходзіцца на плошчы 
некаль кі хвілінаў.

Удзельніца малітоўнай ак-
цыі Ганна Шапуцька: "Да нас 
падышлі людзі ў цывільным і ска-
залі, каб мы тут не маліліся. Яны 
нам забаранілі маліцца. Мы ска-
залі, што пачакаем людзей і бу-
дзем маліцца падчас хаджэньня 
па прасьпекце. Яны адышлі, ся-
род іх быў начальнік Цэнтральна-
га РУУС Радзевіч. Звычайна мы 
маліліся на плошчы каля сарака 
хвілінаў. А сёньня толькі хвілінаў 
дзесяць, а потым маліліся, калі 
ішлі па прасьпекце. Потым на-
шая малітва працягвалася каля 
Чырвонага касьцёлу".

Увечары 21 лістапада пры 
спробе сабрацца на Кастрычніц-
кай плошчы Менску на штодзён-

ную малітву за палітычных зьня-
воленых, супрацоўнікі права-
ахоўных органаў "разагналі" 
дзьвюх прысутных – Юлію Фра-
лову і Тацяну Зялко. Звычай-
на малітвы адбываліся штодня 
каля Чырвонага касьцёлу. Ра-
ней былі спробы праводзіць та-
кую ж акцыю на Кастрычніцкай 
плошчы, аднак, пасьля затры-
маньняў  удзельнікаў, было пры-
нятае рашэньне зьбірацца толькі 
каля "нулявога кіламетру". Але, 
падобна, што ўладу раздражняе 
сам факт знаходжаньня прад-
стаўнікоў грамадзкасьці на Кас-
трычніцкай плошчы. На гэты раз 
каля "нулявога кіламетру" было 
ўсяго 2 чалавекі – Юлія Фрало-
ва і Тацяна Зялко. Да іх пады-
шоў супрацоўнік Цэнтральнага 
РАУС у цывільным і папрасіў па-
кінуць плошчу, бо "гэта перашка-
джае яго начальству". Якім чы-
нам дзьве жанчыны могуць пе-
рашкодзіць начальніку цэлага 
РАУС, застаецца невысьветле-
ным. Такім чынам, Закон, які ў на-
родзе названы "больш за трох не 
зьбірацца", можна сьмела пера-
называць на "больш за аднаго".

Нагадаем: грамадзкія акты-
вісты і вернікі праводзяць што-
дзённыя малітвы на Кастрычніц-
кай плошчы на знак салідарна-
сьці з палітвязьнямі. Затым пра-
ходзяць сімвалічны шлях удзель-
нікаў акцыі пратэсту 19 сьнеж-
ня ад Кастрычніцкай плошчы да 
плошчы Незалеж насьці і завяр-
шаюць малітву каля Чырвонага 
касьцёлу.

Зьбірацца больш за аднаго забаронена
Малітвы за палітвязьняў праводзяцца нягледзячы на затрыманьні

Фо

Менск, 15 лістапада 2011 году.

Сябру аргкамітэту Народна
га сходу ў Баранавічах Анжэлу 
Камбалаву звольнілі з працы. 
Пасьля  заканчэньня кантрак
ту дырэктарка прыватнай не
вялікай фірмы "Белаграбуд
падшыпнік", дзе Камбалава 6 
гадоў працавала бухгалтарам, 
прапанавала ёй звольніцца па 
згодзе бакоў. 

Паводле словаў актывісткі,  
дырэктарка напалохалася маг
чымых праверак у выпадку, 
калі Кам балава застанецца ў 
іх працаваць. Дадамо, што на 
наступны дзень пасьля таго, як 
на працоў ным месцы актывіст
ку наведала міліцыя для скла
даньня пратаколу за распаўсюд 
улётак пра Народны сход перад 
8 кастрычніка, дырэктарка ад
правіла Камбалаву ў адпачынак.

28 лістапада суд Чыгунач-
нага раёну Гомелю разгле дзеў 
адміністрацыйныя пратаколы, 
складзеныя супрацоўнікамі мі-
ліцыі на ўдзельнікаў Народна-
га сходу, які адбыўся 8 кастрыч-
ніка. Агулам за адзін дзень судо-
вых паседжаньняў дзяржава спа-
ганяе з удзельнікаў Народнага 
сходу ў Гомелі амаль 4,5 мільёна 
рублёў – на такую суму атры малі 
штрафаў пяць жыхароў абласно-
га цэнтру. 

Жыхара Гомелю Валерыя Ха-
мутоўскага суддзя Віталь Козыраў 
прызнаў вінаватым у парушэньні 
артыкулу 23.34 КаАП (парушэньне 
парадку правядзеньня масавага 
мерапрыемства) і пакараў штра-
фам у памеры 5 базавых велічы-
няў (175 тысячаў рублёў).

Суддзя Ільля Сьвірыдаў раз-
гледзеў адміністрацыйныя спра-
вы Ільлі Міронава і Васіля Та-
карэнкі. На судовым паседжаньні 
былі прадэманстраваныя відэа-
матэрыялы, зьнятыя падчас На-
роднага сходу. Ільлю Міронава 

Гомельскія актывісты, пака-
раныя штрафамі і адміністрацый-
нымі арыштамі за арганізацыю і 
ўдзел у Народным сходзе, абскар-
джваюць пастановы раённых су-
доў у вышэйшых інстанцыях. 

30 лістапада каардынатар 
грамадзянскай кампаніі "Гавары 
праўду" Валер Сьляпухін напі-
саў скаргу ў Вярхоўны суд, бо ня 
згодны з пастановамі, якія вынес 
спачатку суд Чыгуначнага раёну 
Гомелю, а затым – абласны суд. 
Актывіст быў пакараны штра-
фам у 40 базавых велічыняў "за 
парушэнь не парадку правядзень-
ня масавага мерапрыемства".

Таксама 30 лістапада Гомель-
скі абласны суд разглядзеў каса-
цыйныя скаргі старшыні аргка-
мітэту Народнага сходу ў Гомелі 
Васіля Палякова і грамадзкага 
актывіста Ільлі Міронава. Нага-
даем, за арганізацыю Народнага 
сходу Васіль Палякоў атрымаў па 
рашэнь ні суда Савецкага раёну 
пяць сутак арышту паводле арты-
кулу 23.34 КаАП. Ільля Міронаў за 
нібыта распаўсюджваньне ўлётак 
пра Народны сход адседзеў у ІЧУ 
10 сутак, таксама па рашэньні суда 
Савецкага раёну. Але абласны суд 
не пачуў доказаў нявіннасьці ак-
тывістаў – пра тое, што Народны 
сход праводзіцца ў адпаведнасьці 

суддзя пакараў штрафам у па-
меры 20 базавых велічыняў, а 
Васіля Такарэнку – 30 базавых 
велічыняў (1,050 мільёна руб-
лёў). Прычым Васіль Такарэн-
ка хадайнічаў аб адводзе суддзі 
на падставе, што той не вало-
дае беларускай мовай, аднак ха-
дайніцтва было адхіленае. Ільля 
Сьвірыдаў адхіленьне хадай-
ніцтва аргументаваў тым, што 
Васіль Такарэнка, калі зачытваў 
вытрымкі з Канстытуцыі, рабіў 

4,5 мільёна рублёў штрафу на пяцёх...
гэта на рускай мове, таму суд-
дзя прыйшоў да высновы, што 
ён ведае і разумее рускую мову. 
"Але я ведаю і нідэрландзкую 
мову, і ангельскую. Тым ня менш, 
вы, як суддзя, павінны валодаць 
беларускай мовай", – адзначыў 
Васіль  Такарэнка.

Суддзя Яраслаў Парэмскі 
прызнаў вінаватай у парушэнь-
ні парадку правядзеньня ма-
савага мерапрыемства Ксенію 
Яраслаўцаву, дзяўчына атрыма-
ла штраф у памеры 20 базавых 
велічыняў. 

Справу Карашкова разгле дзеў 
суддзя Яраслаў Парэмскі. Судо-
вае паседжаньне доўжылася каля 
10 хвілінаў. Малады чалавек не 
прызнаў сваю віну ў парушэньні 
парадку правядзеньня масавага 
мерапрыемства і даводзіў суду, 
што Народны сход праводзіў-
ся ў адпаведнасьці з законам аб 
мясцовых і рэспубліканскіх схо-
дах. Суддзя пакараў яго штра-
фам – 50 базавых велічыняў, ці 1 
мільён 750 тысячаў рублёў.

з законам аб мясцовых і рэспублі-
канскіх сходах, а не законам аб ма-
савых мерапрыемствах. Рашэньні 
раённых судоў былі пакінутыя ў 
сіле, а скаргі не былі задаволеныя.

Дзьмітры Карашкоў падаў ка-
са  цыйную скаргу ў абласны суд. 
У скарзе  ён пазначыў, што раён-
ны суд мусіў даць прававую ацэн-
ку ягонага ўдзелу ў Народным схо-
дзе, а не караць паводле закону аб 
масавых мерапрыемствах.

"Суддзя Парэмскі аштрафаваў 
мяне на 1 мільён 750 тысячаў руб-
лёў. Гэта больш, чым мой месячны 
заробак машыніста цеплавоза ва-
гонарамонтнага заводу, дзе я пра-
цаваў да нядаўняга часу", – заявіў 
беспрацоўны Дзьмітры Карашкоў.

Самы буйны штраф, на дум-
ку Карашкова, вынесены яму з 
пры чыны ягонай актыўнай жыць-
цёвай пазіцыі. У кастрычніку ён 
быў ініцыятарам збору подпісаў 
працаўнікоў транспартнага цэху 
вагонарамонтнага заводу за па-
велічэньне заробку на 100 адсот-
каў. Гэта мела рэзананс і прый-
шлося недаспадобы адміністра-
цыі прадпрыемства. Актывіст быў 
вымушаны звольніцца з працы.

Абскарджваць штрафы ў аб-
лас ным судзе зьбіраюцца так сама 
Ільля Міронаў, Ксенія Яраслаўца-
ва і Васіль Такарэнка.

"Гэта больш за месячны заробак..."
Гомельскія актывісты абскарджваюць прысуды за Народны сход

Звальненьне 
за Народны сход

Васіль ТАКАРЭНКА.

У Крупках 18 і 19 лістапада 
сталічная міліцыя беспрычынна 
зьбіла некалькі дзясяткаў чалавек. 
Міліцыя правяла "зачыстку" двух 
мясцовых клубаў. Паводле словаў 
сьведак і пацярпелых, амапаўцы ў 
чорнай форме ўрываліся ў клубы 
і загружалі ў аўтазак усіх, хто ім не 
падабаўся. "Зачыстка" працягвала-
ся, пакуль былі месцы ў аўтазаку.

Вось што распавёў Аляксандр 
Бандарэнка, адзін са сьведкаў тых 
падзеяў: "У суботу (19 лістапада) 
мы сядзелі ў клубе з пляменнікам 
і дачкой. Раптам запалілі сьвятло, 
і я пачуў гук удару. Азіраюся, а там 
такі здаровы амапавец ударыў хло-
пца ў твар, ад чаго той адляцеў і 
галавой рассек нейкай дзяўчыне 
брыво, пасьля чаго хлопца забра-
лі. Залу запоўнілі сьпецназаўцы і 
пачалі хапаць людзей без усяля-
кай прычыны – проста тых, хто не 
спадабаўся. Убачыў свайго знаё-
мага – ліванца Фаруха. Хацеў па-
клікаць яго, але адзін  са сьпецна-
заўцаў падскочыў да яго, заламаў 
рукі і пачаў штурхаць да выхаду." 

Амапаўцы затрымалі і заштурх-
нулі ў аўтазакі некалькі дзясят-
каў маладых людзей. Відавочцы 
кажуць,  што раза м з заезджымі 
сілавікамі ў кафэ бачылі началь-
ніка мясцовага РАУС Дзьмітрыя 
Мельнікава.Пасьля "аблавы" ў 
Крупках, аўтазакі накіраваліся ў 
пасёлак Крупскі да сельскага ДК, 
дзе да дзьвюх ночы па выхадных 
праводзяцца дыскатэкі, і там за-
бралі некалькі маладых людзей. 
Каля 40 затрыманых знаходзілі-
ся ў ізалятары часовага ўтры-
маньня Крупскага РАУС. 21 ліста-
пада частка затрыманых была 
дастаўленая ў раённы суд. Мно-
гія з іх мелі відавочныя прыкметы 
зьбіцьця: крывепадцёкі на твары, а 
адзін з затрыманых паказаў у зале 
суда сінякі на сьпіне. Пры гэтым 
амапаўцы далі такое тлумачэнь-
не: затрыманыя, маўляў, аказвалі 
супраціў работнікам міліцыі, спра-
бавалі зрываць з іх пагоны і біліся 
галовамі аб сьцены аўтазакаў, не 
жадаючы прайсьці ўнутр.

Вось што распавёў адзін з за-
трыманых, Руслан Вілюха: "Пась -
ля дыскатэкі мы з сябрам зай шлі ў 
краму, каб купіць вады. Туды ўвар-
валася каля 20 чалавек у чорнай 
форме і пачалі даволі груба сябе 
паводзіць: "тыкалі" усім, штурхалі-
ся. Я зрабіў ім заўвагу і апынуўся ў 
аўтазаку. Там ужо знаходзілася не-

Дзікае паляваньне ў Крупках
"Зачысткі" сьпецназу – нармальная зьява для паліцэйскай дзяржавы...

калькі хлопцаў. Да нас падляцелі 
сьпецназаўцы, калі машына ўжо 
рушыла. Чалавек па пяць на кож-
нага. Нас паклалі тварамі ў падло-
гу, білі, палохалі: казалі, маўляў, 
зараз на дубінку надзенем прэ-
зерватыў, здымем штаны і згвал-
цім". У залу суда была выкліканая 
прадавец крамы, дзе адбылося 
затрымань не, якая дала паказань ні 
на карысьць  хлопца. Суддзя Сіва-
кова апраўдала спадара Вілюху, 
палічыўшы, што яго віна ў су дзе 
не даказаная.

Суд апраўдаў і яшчэ аднаго 
затрыманага, ліванца Фаруха Ка-
балана, уласьніка мясцовай кавяр-
ні. Астатнія затрыманыя атрымалі 
пакараньне ў выглядзе штрафаў у 
700 тысячаў рублёў. Ім ставілася ў 
віну альбо супраціў супрацоўнікам 
міліцыі, альбо нецэнзурная лаянка 
ў грамадзкім месцы. Ва ўсіх выпад-
ках прысуджэньня адміністрацый-
ных пакараньняў у якасьці сьве дак 
выступалі амапаўцы, якія ўдзельні-
чалі ў затрыманьне.

28 лістапада ў Крупках прай -
шло пасе джаньне суда ў дачынень-
ні да апошняга фігуранта масавых 
затрыманьняў у раённым цэнтры 
18 і 19 лістапада. Аляксандр Шыгу-
раў, якога абвінавачвалі ў непадпа-
радкаваньні міліцыі і ў тым, што ён 
нанёс удар нагой у твар участкова-
му інспектару Чэпянцу, апраўданы.

На паседжаньні суда пад стар-
шынствам суддзі Крупскага раён-
нага суда Хомы участковы інспек-
тар Чэпянец не пацьвердзіў факт 
нанясень ня яму ўдару ў твар нагой 
Аляксандрам Шыгуравым. Суддзя 
Хома засяродзіў увагу на тым, што 
ў рапарце ўчастковага інспектара 
яго рукой было запісана, што Шы-
гураў ударыў яго. Аднак Чэпянец 
ад фактаў, апісаных у рапарце, на-
адрэз адмовіўся. Выкліканая ў якась-

ці сьведкі інспектар па справах не-
паўналетніх Крупскага РАУС Чор-
ная пры гэтым заявіла, што Шыгу-
рава з кафэ вывеў Чэпянец. Але 
іншыя сьведкі – наведнікі кафэ – аб-
верглі гэтыя паказань ні, распавёў-
шы суддзі пра тое, што хлопца вы-
водзілі з ужываньнем сілы менскія 
амапаўцы. Суддзя Хома, выслу-
хаўшы паказань ні сьве дак, справу ў 
дачыненьні да Шыгурава закрыла, 
не прызначыўшы яму пакараньня. 
Аднак суддзёй не была дадзеная 
прававая ацэнка факту ілжывага 
сьведчаньня Чэпянца і Чорнай.

Аляксандр Шыгураў пасьля 
затрыманьня 18 лістапада быў ад-
пушчаны дадому і выкліканы поз-
вай на паседжаньне суда. Пасьля 
вызваленьня хлопец зьвяртаўся ў 
медустанову, дзе яму быў пастаў-
лены дыягназ "удар галавы, стра-
сеньне мозгу". Медыцынскую да-
ведку ён і паказаў у судзе, спрабу-
ючы даказаць, што амапаўцы яго 
зьбівалі. Гэты факт таксама ніякай 
рэакцыі з боку суддзі не выклікаў.

Адміністрацыйныя справы траіх  
затрыманых, якія суд Круп ска га 
раёну пад старшынствам Сіва-
ковай зачыніў 21 лістапада, бу-
дуць перагледжаныя ў Менскім 
абласным судзе 16 сьнежня. Як 
распавёў адзін з апраўданых, Рус-
лан Вілюха, скарга ў Менскі абласны 
суд на рашэньне Крупскага раён-
нага суда падпісана начальнікам 
Крупскага РАУС палкоў нікам Са-
цуком. У дакуменце ставяц ца пад 
сумнеў паказань ні сьведак, што да-
водзілі неправамернасьць затры-
маньня і прымяненьня сілы ў ад-
носінах да затры маных.

Сам Руслан тым часам рых-
туе скаргу на дзеяньні мясцовых 
міліцыянтаў у раённую пракурату-
ру, а таксама ў Генпракуратуру – на 
дзеяньні амапаўцаў.

Паводле абвяржэньня, разь-
мешчанага на сайце Менаблвы-
канкаму, 18 і 19 лістапада пра-
водзілася  прафілактычная акцыя 
"Правапарадак", накіраваная на 
перадухіленьне правапарушэнь-
няў. "Насамрэч гэтая "прафілак-
тычная акцыя" проста паказала 
тую неабмежаваную ўладу, якая 
цяпер у руках міліцыі, і прадэман-
стравала ўзаконены гвалт. Гэта 
агульная тэндэнцыя, якая за-
раз ідзе ў краіне, – нармальная 
зьява для паліцэйскай дзяржа-
вы", – каментуе рэйд міліцыянтаў 
праваабарон ца Уладзімір Лабковіч.

Руслан ВІЛЮХА.


